
Gevoel se voet  (19-01-2020) 

 

Wat laat die vlees begeer en hoe beveg ons die begeertes van die vlees? 

Wanneer ‘n mens gebore word, word hy gebore met ‘n skoon verstand. Daar is niks op 
geskryf nie, maar die oomblik as daardie babatjie sy oë oopmaak, begin daar op sy 
verstand geskryf word. Ons noem dit herinneringe.  

Daar is sommige van die sielkundige afwykings van grootmense wat veroorsaak word 
tussen die ouderdom van geboorte en twee jaar. Daar is dinge wat jou verstand opgeneem 
het wat ‘n indruk gemaak het op jou verstand, wat vir die res van jou lewe ‘n invloed het… 

Matthéüs 26:41  Waak en bid, dat julle nie in versoeking kom nie. Die gees is wel gewillig, maar 
die vlees is swak.  

Galásiërs 5:16  Maar ek sê: Wandel deur die Gees, dan sal julle nooit die begeerlikheid van die 
vlees volbring nie; 17  want die vlees begeer teen die Gees, en die Gees teen die vlees; en hulle 
staan teenoor mekaar, sodat julle nie kan doen wat julle wil nie.  

Jakobus 4:1  Waarvandaan kom oorloë en vegterye onder julle? Kom hulle nie hiervandaan, 
van julle welluste wat in julle lede stryd voer nie? 2  Julle begeer en julle het nie, julle pleeg 
moord en is naywerig en julle kan niks verkry nie. Julle veg en maak oorlog, en julle het nie, 
omdat julle nie bid nie. 3  Julle bid en julle ontvang nie, omdat julle verkeerd bid, om dit in 
julle welluste deur te bring. 4  Egbrekers en egbreeksters, weet julle nie dat die vriendskap 
van die wêreld vyandskap teen God is nie? Wie dan ‘n vriend van die wêreld wil wees, word ‘n 
vyand van God. 5  Of meen julle dat die Skrif tevergeefs sê: Met jaloersheid begeer die Gees 
wat in ons woon?  

Kollosense 2:11  in wie julle ook besny is met ‘n besnydenis wat nie met hande verrig word nie, 
deur die liggaam van die sondige vlees af te lê in die besnydenis van Christus, 12  omdat julle 
saam met Hom begrawe is in die doop, waarin julle ook saam opgewek is deur die geloof in 
die werking van God wat Hom uit die dode opgewek het.  

Kollosense 3:1  As julle dan saam met Christus opgewek is, soek die dinge daarbo waar 
Christus is en aan die regterhand van God sit. 2  Bedink die dinge wat daarbo is, nie wat op die 
aarde is nie. 3  Want julle het gesterwe, en julle lewe is saam met Christus verborge in God.  

Kollosense 3:5  Maak dood dan julle lede wat op die aarde is, naamlik hoerery, onreinheid, 
hartstog, slegte begeertes en gierigheid, wat afgodediens is,  

Kollosense 3:8  Maar nou moet julle ook dit alles aflê, naamlik toorn, woede, boosheid, laster, 
skandelike taal uit julle mond. 9  Lieg nie vir mekaar nie, omdat julle die oue mens met sy 
werke afgelê het 10  en julle jul met die nuwe mens beklee het wat vernuwe word tot kennis 
na die beeld van sy Skepper,  



1 Petrus 5:5  Net so moet julle, jongeres, aan die oueres onderdanig wees; en wees almal met 
ootmoed bekleed in onderdanigheid aan mekaar, want God weerstaan die hoogmoediges, 
maar aan die nederiges gee Hy genade.  

Romeine 12:16  wees eensgesind onder mekaar; moenie na hoë dinge streef nie, maar voeg 
julle by die nederige; moenie eiewys wees nie;  

Korinthiërs 13:4  Die liefde is lankmoedig en vriendelik; die liefde is nie jaloers nie; die liefde 
praat nie groot nie, is nie opgeblase nie, 5  handel nie onwelvoeglik nie, soek nie sy eie belang 
nie, word nie verbitterd nie, reken die kwaad nie toe nie,  

Efésiërs 4:22  dat julle, wat die vorige lewenswandel betref die oue mens moet aflê wat deur 
die begeerlikhede van die verleiding te gronde gaan, 23  en dat julle vernuwe moet word in 
die gees van julle gemoed  

Kollosense 3:12  Beklee julle dan, as uitverkorenes van God, heiliges en geliefdes, met innerlike 
ontferming, goedertierenheid, nederigheid, sagmoedigheid, lankmoedigheid. 13  Verdra 
mekaar en vergewe mekaar as die een teen die ander ‘n klag het; soos Christus julle vergeef 
het, so moet julle ook doen.  

Kollosense 2:20  As julle dan saam met Christus die eerste beginsels van die wêreld afgesterf 
het, waarom is julle, asof julle nog in die wêreld lewe, onderworpe aan insettinge 21  soos: 
raak nie, smaak nie, roer nie aan nie? — 22  almal dinge wat deur die gebruik bestem is om te 
vergaan—volgens die gebooie en leringe van mense, 23  wat, alhoewel dit ‘n skyn van 
wysheid het, in eiesinnige godsdiens en nederigheid en in gestrengheid teen die liggaam, 
geen waarde het nie, maar strek tot versadiging van die vlees.  

